
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՆՈՅԵՄԲԵՐԻ 4-Ի N 1784-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
Որոշման նախագծի ընդունման անհրաժեշտությունը պայմանավորված է Հայաստանի Հանրապետության նախնական մասնագիտական (արհեստագործական) և (կամ) միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ հատկացնելու, ուսման վարձը փոխհատուցելու և կրթաթոշակ սահմանելու գործընթացի կանոնակարգման անհրաժեշտությամբ, ինչպես նաև ՀՀ կառավարության կողմից տարվող քաղաքականությամբ, մասնավորապես՝ կրթաթոշակի տրամադրման նոր մոտեցումների ներդրմամբ:

Ընթացիկ իրավիճակը և խնդիրները.
«Հայաստանի Հանրապետության նախնական մասնագիտական (արհստագործական) և (կամ) միջին մասնագիտական կրթական ծրագրեր իրականացնող պետական ուսումնական հաստատություններում ուսումնական նպաստ հատկացնելու, ուսման վարձը փոխհատուցելու և կրթաթոշակ սահմանելու կարգը հաստատելու և Հայաստանի Հանրապետության կառավարության 2013 թվականի նոյեմբերի 28-ի N 1330-Ն որոշումն ուժը կորցրած ճանաչելու մասին» Հայաստանի Հանրապետության կառավարության 2021 թվականի  նոյեմբերի 4-ի N 1784-Ն որոշման կիրառման ընթացքում անհրաժեշտություն առաջացավ որոշ գործընթացներ հստակեցնել և սահմանել ժամկետներ, ինչպես նաև կարգում ամբողջությամբ վերանայել կրթաթոշակի տրամադրման գաղափարախոսությունը և կիրառումը: Նախագծով նախատեսվել են ժամկետներ ուսումնական հաստատությունների կողմից անհրաժեշտ տեղեկատվության տրամադրման, ինչպես նաև Մասնագիտական կրթության կառավարման տեղեկատվական համակարգում ուսանողների  անվճար և վճարովի համակարգում ուսումնառելու և կրթաթոշակ ստանալու վերաբերյալ համապատասխան նշում անելու պահանջներ: 
Համաձայն Հայաստանի Հանրապետության վարչապետի 1999 թվականի ապրիլի 14-ի N 217 որոշման միջին մասնագիտական ուսումնական հաստատություններում  սովորողներին տրամադրվում է կրթաթոշակ` 4750 դրամ, նախնական արհեստագործական ուսումնական հաստատությունների սովորողների` 4650 դրամ:
Ուսանողների կրթաթոշակը էական ազդեցություն չի գործում ո՜չ առաջադիմության խթանմանը, ո՜չ մատչելիության և ո՜չ էլ կյանքի որակի վրա, մինչդեռ էապես ավելացնում է կառավարության ծախսերը` ուսանողներին ֆինանսական աջակցություն ցուցաբերելու մասով։
Սույն որոշման նախագծով սահմանվել է կրթաթոշակի տրամադրման նոր մոտեցում, մասնավորապես՝ պետության համար կարևոր և առաջնահերթ մասնագիտություններով ընդունելության գրավչության բարձրացման և առավել պահանջարկ ունեցող աշխատատեղերի համալրման խնդրի համաչափ կարգավորման նպատակով նախատեսվում է յուրաքանչյուր ուսումնական տարի հաստատել կարևոր և առաջնահերթ մասնագիտությունների ցանկ և այդ մասնագիտություներով ընդունվածներին տրամադրել բարձր կրթաթոշակ,  հետևյալ չափով. 
ՀՀ կառավարության կողմից յուրաքանչյուր տարի հաստատված առաջնահերթ և կարևոր ոլորտների մասնագիտությունների ցանկով հիմնական կրթության հիմքով ընդունված ուսանողներին 50000 (հիսուն հազար) ՀՀ դրամի չափով, իսկ ով կունենա գերազանց առաջադիմություն՝ լրացուցիչ կտրամադրվի ևս  5000 (հինգ հազար) դրամ կրթաթոշակ:
«Առանց ծնողական խնամքի մնացած երեխաների սոցիալական պաշտպանության մասին» կամ «Հաշմանդամություն ունեցող անձանց իրավունքների մասին» Հայաստանի Հանրապետության օրենքներով սահմանված սոցալական խմբի, ինչպես նաև սահմանամերձ և բարձրլեռնային բնակավայրերի ուսումնական հաստատության ուսանողին՝ գերազանց առաջադիմության դեպքում կտրամադրվի կրթաթոշակ 25000 (քսանհինգ հազար) ՀՀ դրամի չափով: 
Նախարարության կողմից մշակվել է «Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող պետական ուսումնական հաստատությունների 2023/2024 ուսումնական տարվա անվճար ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության տեղերն ու  առաջնահերթ և կարևոր ոլորտների մասնագիտությունների ցանկը հաստատելու մասին» որոշման նախագիծը, որն արդեն իսկ 2023թ. հուլիսի 27-ի ՀՀ կառավարության թիվ 1289-Ն որոշմամբ հաստատվել է: Հաստատված ցանկում.  
1. Ընդգրկվել են Կառավարության կողմից գերակա հռչակված, պետության համար առաջնահերթ նշանակություն ունեցող ոլորտները, ինչպես գյուղատնտեսությունը, շինարարությունը, արդյունաբերությունը։
2. Տվյալ ոլորտների շրջանակներում ընտրվել են այն մասնագիտությունները, որոնց պարագայում չեն համալրվում ամեն տարի տրամադրվող պետության կողմից ֆինանսավորվող կամ անվճար տեղերը, ինչպես օրինակ անասնաբուժությունը։ Ուստի կարիք կա ներդնել խրախուսման նոր մեխանիզմներ՝ այս ուղղություններով դիմորդների հոսքը մեծացնելու և մասնագիտական կադրեր պատրաստելու համար։ 
3. Միաժամանակ այս մասնագիտություններով գրանցվում է աշխատաշուկայի մեծ պահանջարկ, ինչպես օրինակ կաթիլային ոռոգման համակարգի մոնտաժման մասնագետների կամ ջերմատնային տնտեսության մասնագետների պարագայում է։
Վերոնշյալի  վերաբերյալ   դիտարկումները նաև հիմնվում էն World Vision Հայաստանյան գրասենյակի աջակցությանմբ  2019-2020 թվականին իրականացված գյուղատնտեսության ոլորտում պահանջվող հմտությունների և երիտասարդների՝ Հայաստանի գյուղատնտեսության ոլորտում աշխատելու շահադրդվածությանն ուղղված հարցման արդյունքները։ Հարցումն իրականացվել է  Եվրոպական միության կողմից ֆինանսավորվող «ԵՄ-ն հանուն երիտասարդության - Սեյ-Յես․ հմտություններ աշխատանքի համար» ։ Հարցման արդյունքները վկայում են   տնտեսության մեջ մասնագետների պահանջարկի, հմտությունների և կարողությունների զարգացման անհրաժեշտությանև աշխատաշուկայի կարիքներին համապատասխանության, երիտասարդության շրջանում այդ ոլորտի մասնագիտություններով ցածր հետաքրքրվածության վերաբերյալ:  Հետազոտության արդյունքները  հասանելի են հետևյալ հղմամբ. https://www.wvi.org/sites/default/files/2019-07/Report%20Survey%20on%20Skills%20Need%20eng.pdf#page=19&zoom=100,90,646:
Եվրոպական Կրթական հիմնադարմի հետ համագործակցության շրջանակում ՀՀ ԿԳՄՍ նախարարությունը հայտ էր ներկայացրել ԵԿՀ Հայաստանի շինարարության ոլորտում ուսումնասիրություն իրականացնելու և հմտությունների և որակավորումների պահանջարկը և կարիքը վերհանելու նպատակով: Հետազոտության արդյունքները ցույց են տվել, որ շինարարության ոլորտը. 
· Ոչ գրավիչ հատված է երիտասարդների համար։ Ոլորտի ընդհանուր պատկերացումն այնպիսին է, որը պահանջում է տքնաջան աշխատանք՝ համեմատաբար համեստ աշխատավարձի դիմաց: Հետևաբար, դժվար է դարձել երիտասարդներին ներգրավել շինարարության ոլորտում աշխատելու կամ մնալ այնտեղ: Աշխատուժի համեմատաբար մեծ մասնաբաժինը 50 տարեկանից բարձր է, ինչը վկայում է այն մասին, որ ոչ շատ հեռավոր ապագայում կարող են առաջանալ փոխարինման զգալի պահանջարկներ:  Միևնույն ժամանակ ոլորտում հաճախ ներգրավված են լինում համապատասխան մասնագիտական կրթություն և որակավորում չունեցող անձինք, որոնք  նորագույն տեխպնոլոգիաներիով շիրարարաության իրականացմանը չեն տիրապետում, ուստի այս առումով կարևորվում է մասնագիտական կրթության խթանումը:
·  Միջին և բարձր մակարդակի հմտությունների անբավարար մատակարարում: Ինչպես նշվել է վերևում, նոր շինարարական գործընթացները պահանջում են նոր հմտություններ ունեցող մարդիկ, հաճախ միջին կամ բարձր մակարդակի: Եթե դիտարկենք ոլորտին պոտենցիալ հասանելի պահուստային աշխատուժի պաշարը, ապա այն ներառում է համեմատաբար ցածր մակարդակի հմտություններ ունեցող մարդկանց: Օրինակ, Հայաստանում գործազուրկների շուրջ 65%-ը չունի որևէ ֆորմալ որակավորում։ 
Հետազոտության ամփոփ փաստաթղթում ներկայացված են առաջարկությունները, ի թիվս որոնց առաջարկվում է նաև ապահովել խրախուսանքներ և լրացուցիչ միջոցներ՝ մասնագիտական կրթության և ուսուցման համակարգում ընկերությունների և անհատների մասնակցությունը մեծացնելու համար, լրացուցիչ դրամաշնորհներ և սուբսիդիաներ տրամադրել, և այլն :
Զեկուցյը հնարավոր է գտնել հետևյալ հղումով. https://www.etf.europa.eu/sites/default/files/2023-03/Armenia%20construction%20sector_summary%20note_final_HY.pdf : 
Վերոնշյալ և այլ համանման խնիդրները կարգավորելու համար Կառավարության ծրագրով տարբեր միջոցառումներ են նախաձեռնվել, օրինակ՝ մասնագիտական կողմնորոշման և կարիերայի ուղղորդման համակարգի ներդրումն ու կայացումը կրթական բոլոր մակարդակներում, ուսուցանվող մասնագիտությունների վերանայումը, մասնավոր հատվածի հետ համագործակցության ընդլայնումը, մանկավարժական աշխատողների մասնագիտական ներուժի զարգացման նպատակով վերապատրաստման և ատեստավորման, տարակարգի շնորհման համակարգերի ներդրումը:  

Կարգավորման նպատակը և բնույթը.
Հաշվի առնելով այն հանգամանքը, որ վերոգրյալով պայմանավորված կարիք է առաջացել բավականաչափ փոփոխութուններ կատարել «Հայաստանի Հանրապետության նախնական մասնագիտական (արհստագործական) և (կամ) միջին մասնագիտական կրթական ծրագրեր իրականացնող պետական ուսումնական հաստատություններում ուսումնական նպաստ հատկացնելու, ուսման վարձը փոխհատուցելու և կրթաթոշակ սահմանելու կարգը հաստատելու և Հայաստանի Հանրապետության կառավարության 2013 թվականի նոյեմբերի 28-ի N 1330-Ն որոշումն ուժը կորցրած ճանաչելու մասին» Հայաստանի Հանրապետության կառավարության 2021 թվականի  նոյեմբերի 4-ի N 1784-Ն որոշման մեջ՝ ներկայացվող նախագծով առաջարկվում է հավելվածը խմբագրել նոր բովանդակությամբ և հաստատել Հայաստանի Հանրապետության նախնական մասնագիտական (արհեստագործական) և (կամ) միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ հատկացնելու, ուսման վարձը փոխհատուցելու և կրթաթոշակ սահմանելու նոր կարգ, որով լուծում է տրվում նաև այդ գործընթացում առաջացած մի շարք խնդիրների:
Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները: 
  Իրավական ակտի կիրարկման դեպքում ակնկալվող արդյունքը.
Նախագծի ընդունման արդյունքում ակնկալվում է ապահովել կրթաթոշակի տրամադրամն նոր պայմաններ ու չափեր, որոնք  կնպաստեն ՀՀ տնտեսությունը և աշխատաշուկան նոր և որակյալ կադրերով ապահովելուն, ինչպես նաև համապատասխան նախնական մասնագիտական (արհեստագործական) և (կամ) միջին մասնագիտական կրթական ծրագրեր իրականացնող պետական ուսումնական հաստատություններում՝ պետության համար կարևոր և առաջնահերթ մասնագիտություններով ընդունելության տեղերի  մրցակցության բարձրացմանը, ինչպես նաև կկարգավորվեն մինչ այս առաջացած խնդիրները և հնարավորություն կստեղծվի ցանկացած պահի Մասնագիտական կրթության կառավարման տեղեկատվական համակարգի միջոցով ստանալ տեղեկատվություն անվճար և վճարովի համակարգում սովորողների և կրթաթոշակ ստացողների վերաբերյալ:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագծի ընդունումը բխում է ՀՀ կառավարության 2021թ. օգոստոսի 18-ի N 1363 - Ա որոշմամբ հաստատված ՀՀ կառավարության 2021-2026 թվականների ծրագրի 4.3-րդ գլխի 3-րդ պարբերության 1-ին ենթակետից ըստ, որի  ուսումնական հաստատություններում նոր մասնագիտությունների ներդրման, ուսուցանվող մասնագիտությունների տեղաբաշխման ռացիոնալացման, ինչպես նաև  պետության կողմից ֆինանսական աջակցություն ստացող նախնական մասնագիտական (արհեստագործական) և (կամ) միջին մասնագիտական կրթական ծրագրեր իրականացնող պետական ուսումնական հաստատություններում ընդգրկված սոցիալական տարբեր խմբերի համար հավասար մատչելիության բարձրացման արդյունքում կբարձրանա գրավչությունը, որն իր հերթին կխթանի ուսանողների բարձր առաջադիմության ձգտմանը և աշխատաշուկայի պահանջների բավարարմանը:



ՏԵՂԵԿԱՆՔ
Հայաստանի Հանրապետության կառավարության  «Հայաստանի Հանրապետության կառավարության 2021 թվականի նոյեմբերի 4-ի N 1784-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

Հայաստանի Հանրապետության կառավարության «Հայաստանի Հանրապետության կառավարության 2021 թվականի նոյեմբերի 4-ի N 1784-Ն որոշման մեջ փոփոխություններ կատարելու մասին» որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների մասով 2023 թվականի 4 ամսվա համար նախատեսում է՝ նախնական մասնագիտական (արհեստագործական) կրթական ծրագրով ավելացում 258 մլն դրամ, իսկ միջին մասնագիտական կրթական ծրագրով՝ 208 մլն դրամ: 2024 թվականի պետական բյուջեյում տարեկան կտրվածքով ավելացումը նախատեսվում է՝ նախնական մասնագիտական (արհեստագործական) կրթական ծրագրով 775 մլն դրամ, իսկ միջին մասնագիտական կրթական ծրագրով՝ 626 մլն դրամ (ընդամենը՝ 1.400 մլն դրամ): Հաշվարկը կատարվել է նախորդ տարիների փորձից ելնելով, մասնավորապես ընդունելության արդյունքներում անվճար տեղերի ոչ ամբողջական համալրումը հաշվի առնելով, մասնավորապես՝ նախորդ տարիների համալրումը կազմել է՝ նախնական մասնագիտական (արհեստագործական) կրթական ծրագրով շուրջ 89%, իսկ միջին մասնագիտական կրթական ծրագրով՝ 94%:
 Հաշվի առնելով, որ առաջնահերթ և կարևոր ոլորտների մասնագիտությունների ցանկը յուրաքանչյուր ուսումնական տարի հաստատվելու է, և կարող է փոփոխվել տեղերի քանակը,  հետևաբար փոփոխության կենթարկվի նաև պետական բյուջեից ֆինանսավորման չափը: 











ՏԵՂԵԿԱՆՔ

